
XORIJIY MAMLAKAT 
BANKLARIDA ILK BOR 
KOMPLAYENS NAZORATIGA 
BO‘LGAN EHTIYOJ 
HAMDA SANKSIYON 
KOMPLAYENSNING O‘ZIGA XOS 
XUSUSIYATLARI
Yunusov Baxtiyor Shavkatovich
Mustaqil tatqiqotchi

Xorijiy amaliyot tahlili shuni ko‘rsatdiki, bozor iqtisodiyoti qonunlarga asoslangan mamlakatlarda korrupsi-
yaga qarshi kurashish hamda jinoiy faoliyatdan olingan daromadlarni legallashtirish sohasida davlat va xususiy 
sektor ishtirokchilarining xalqaro standartlar, qonun hujjatlari va boshqa zamonaviy usullarga muvofiq sama-
rali faoliyat yuritishini ta’minlovchi muhim vositalardan biri o‘z tarkibida korrupsiyaga va legalizatsiyaga qarshi 
kurashish komplayens nazorat (compliance control) tizimini tashkil etish hisoblanadi.

Komplayens nazorat tizimi ilk bor AQShda 1906-yilda vujudga keldi. Keyin farmatsevtika va oziq-ovqat 
sanoati sohasida tartibga soluvchi bo‘lgan birinchi FDA agentligi (Foodand Drug Administration) paydo bo‘ldi. 
Ammo Amerikada komplayens nazoratini rivojlantirish uchun haqiqiy turtki 1960 va 70-yillardagi yirik korrupsiya 
janjallari bo‘ldi. Bu ishlarning natijasi 1977-yildagi Xorijiy korrupsiya amaliyotlari to‘g‘risidagi qonunning (FCPA 
‒ xorijiy korrupsiya amaliyotlari to‘g‘risida qonun) qabul qilinishi edi. Bunga zaruriyat mamlakat iqtisodiyotida 
xavfsizlikni ta’minlashga qaratilgan kompaniya va korporatsiyalarning tashkil etilishi bilan bog‘liqdir.

O‘tgan asrning ikkinchi yarmidan bugungi kunlargacha yirik kompaniyalar bilan bo‘lgan nizoli vaziyatlar 
(Volkswagen, Daimler, Siemens (Germaniya) Odenbrecht, Petrobras (Braziliya), Samsung Group, Hyundai 
Motor Co. (Koreya Respublikasi), BAE Systems (Buyuk Britaniya), Baker Hughes Inc, Panalpina World Trans-
port (AQSh) va boshqalar) xususiy sektorda korrupsiyaga kurashish tizimlarni tubdan isloh etishni taqozo qildi.

 Bugungi kunda “Baker and McKenzie” xalqaro yuridik firmaning 2019-yilgi rasmiy ma’lumotlariga asosan, 
150 dan ortiq mamlakatlardagi kompaniyalarida korrupsiyaga qarshi komplayens nazorat tizimi joriy etilgandir.

Masalan, birgina Buyuk Britaniyaning 1 mlrd. funt sterling kapitalga ega bo‘lgan 800 dan ortiq korporatsiya 
va banklarida tashkil etilgan ushbu tizim turli korrupsiya xavflaridan himoya qiluvchi kompleks choralar sifatida 
baholandi va hozirda uning samarali jihatlaridan keng qo‘llanilib kelinmoqda.

Fransiyada 800 000 yevrodan oshiq kapitalga ega bo‘lgan barcha korporatsiya va banklar korrupsiyaga 
qarshi komplayens nazorat tizimlarini joriy etgan bo‘lishlari shart.

Komplayens nazorat tizimini joriy etish bo‘yicha samarali tajribaga ega mamlakatlar amaliyotiga muvofiq 
ushbu xizmat eng keng tarqalgan quyidagi ikkita modeli qo‘llaniladi:

1. Kompaniya va tashkilot faoliyatini faqatgina mavjud o‘rnatilgan ichki qonun va qoidalarga muvofiq 
tashkil etishga qaratiladi. Bunda komplayens xizmatini joriy etilishi minimal qoidalar bilan cheklanadi.

2. Komplayens nazorat tizimining tashkil etilishi korrupsiya xavflarni baholashda xalqaro tashkilotlarning 
(Bazel bank qo‘mitasining tavsiyalari, Xalqaro komplayens assotsiatsiyasi) tavsiyalariga asoslanadi va 
bu modelda komplayens xizmatning maqomi, vazifasi, faoliyat doirasi asosan xalqaro standart va tav-
siyalarga asoslanadi.

Mazkur ikki modelning o‘zaro farqli jihati, birinchi modelda komplayens nazorat tizimini o‘zida tashkil eta-
yotgan kompaniya yoki tashkilot mavjud qonunlik me’yorlari yoki o‘zi ishlab chiqqan ichki qoidalar bilan tartibga 
solinadi va joriy etishning minimal talablari bilan cheklanadi.

Ikkinchi modelda esa faoliyatni tashkil etish nafaqat milliy qonunchilik, balki xalqaro standartlar va tashkilot-
larning tavsiyalari asosida joriy etiladi. Ushbu shaklda ichki qonunchilik normalarida ko‘zda tutilmagan korrup-
siya xavflariga faoliyat mos keladigan qo‘shimcha profilaktik qoidalarni joriy etish mumkin bo‘ladi.

Mazkur tajriba samaradorligi bilan ajralib turadi va asosan yirik iqtisodiy salohiyatga ega AQSh, Buyuk 
Britaniya, Germaniya, Xitoy kabi davlatlar amaliyotiga to‘g‘ri keladi.

Shuningdek, aksariyat xorijiy davlatlarda komplayens nazorat tizimi alohida qonun hujjati tartibga solin-
gani ahamiyatga molikdir. Misol uchun AQShda “Xorijda korrupsiyaga qarshi kurashish to‘g‘risidagi Akt” (For-
eign Corrupt Practices Act, 1977), “Sarbeynz-Oksli Akti” (Sarbanes-Oxley Act, 2002), “Dodd-Frank Akti” (Dodd 
-Frank Act, 2010) nomli qonun hujjatlarida AQSh bozorida ishtirok etuvchi har qanday korporatsiya va kompani-
yalarning o‘z tarkibida komplayens nazorat tizimini tashkil etishni majburiy qoida sifatida belgiladi.

Bu o‘rinda ushbu sohani tartibga solishga qaratilgan Sloveniya qonunchiligi o‘ziga xosligi bialn ajralib 
turadi. Xususan, 2014-yil 26-aprelida qabul qilingan “Sloveniya davlat xoldinggi akti to‘g‘risida”gi (Slovenian 
sovereign holding Act, 2014) Qonunida komplayens nazorat tizimining maqomi va vakolatlari belgilangan.

Qonunning o‘ziga xosligi shundaki, unda komplayens xizmatida kadrlar masalasiga (compliance officer) 
to‘xtalib o‘tilgan hamda kompaniya ichidagi korrupsiyaga oid huquqbuzarliklar haqida xabardor etishga (whis-
tleblowing policy) aniq qoida va tartibni keltirib o‘tadi.

Shuningdek, hozirgi vaqtda sanksion komplayens termini ham ko‘p ishlatilmoqda va SWIFT to‘lov tizimi 
orqali AQSH dollaridagi to‘lovlarda OFAC tashkilotining nazorati yo‘lga qo‘yilgan.

“OFAC” qisqartmasi “Xorijiy aktivlarni nazorat qilish idorasi” ‒ xorijiy aktivlarni nazorat qilish idorasi (keyingi 
o‘rinlarda ‒ OFAC) degan ma’noni anglatadi.

OFAC – AQSh Gʻaznachilik Departamentining (AQSh GʻAZINA BO‘LIMASI) AQSH milliy xavfsizligi va 
tashqi siyosati maqsadlarini qoʻllab-quvvatlash maqsadida moliyaviy razvedka, rejalashtirish va iqtisodiy va 
savdo sanksiyalarini qoʻllash uchun masʼul boʻlgan boʻlimi.

OFAC to‘g‘ridan-to‘g‘ri terrorizm va moliyaviy razvedka (TFI) moliyaviy razvedka bo‘limiga hisobot beradi. 
OFAC maqsadlari AQSh milliy xavfsizligiga tahdid deb hisoblangan xorijiy davlatlar, tashkilotlar va shaxs-

lardir.
OFAC uzoq tarixga ega. Bo‘limning veb-saytida ko‘rsatilganidek, faoliyatning boshlanishi 1812-yilgi Angli-

ya-Amerika urushi oldidan, G‘aznachilik kotibi Gallatin Buyuk Britaniyaga amerikalik dengizchilarni ta’qib qilgani 
uchun sanktsiyalar kiritgan davrga to‘g‘ri kelishi mumkin. Keyinchalik, fuqarolar urushi davrida Kongress Kon-
federatsiya bilan bitimlar tuzishni taqiqlovchi qonun qabul qildi, bunday operatsiyalarda qatnashgan tovarlarni 
musodara qilishni nazarda tutdi va G‘aznachilik tomonidan chiqarilgan qoidalar va qoidalarga muvofiq litsenzi-
yalash rejimini joriy qildi.

Rasmiy ravishda OFAC 1950-yil dekabr oyida Xitoy Koreya urushiga kirishi va AQSh prezidenti Truman 
tomonidan milliy favqulodda holat joriy etilganidan keyin tashkil etilgan. AQSh yurisdiktsiyasi ostidagi Xitoy 
va Shimoliy Koreyaning barcha aktivlarini blokirovka qilish ushbu masalani tartibga soluvchi maxsus agentlik 
yaratishni talab qildi.

2017-yil sentyabr oyidan boshlab OFAC o‘z buyrug‘iga rioya qilmagan shaxslarga jarima solish, shuning-
 dek, aktivlarini muzlatish va Qo‘shma Shtatlardagi faoliyatni taqiqlash huquqiga ega.

2014-yilda OFAC BNP Paribas (BNPP) ga oid tekshiruvi doirasida bank bilan AQSh sanksiyalarini buzganlik 
uchun javobgarlikni hal qilish uchun 963 million dollarlik shartnoma tuzdi. OFAC tekshiruvi shuni ko‘rsatdiki, 
BNPP 2005 yildan 2012-yilgacha bo‘lgan davrda 3 897 ta moliyaviy va savdo operatsiyalarida, jumladan Sudan, 
Eron, Kuba va boshqalarga qarshi sanksiyalarda sanktsiyalar buzilishini yashirish bilan shug‘ullangan.

OFAC barcha sanktsiyalar ro‘yxati uchun to‘liq javobgardir. Shuni yodda tutgan holda, AQShda biznes 
bilan shug‘ullanuvchi firmalar OFAC sanktsiyalar ro‘yxati qanday ishlashini, ularga rioya qilmaganliklari uchun 
yuzaga kelishi mumkin bo‘lgan jarimalarni va jarimalardan qochish uchun o‘z mijozlarini ro‘yxatga qanday 
qarshi samarali tekshirish kerakligini tushunishlari muhimdir.

